
				JUSTIZIA ADMINISTRAZIOA

				IRUNGO LEHEN AUZIALDIKO ETA INSTRUKZIOKO 1 ZENBAKIKO ZUZENEKO LAGUNTZA EMATEKO UNITATE PROZESALA

				4765

				EDIKTUA, jabaria deklaratzeko egintzari buruzko 80/2016 hitzezko judizioaren ondoriozkoa.

				Irungo Lehen Auzialdiko eta Instrukzioko 1 zenbakiko Zuzeneko Laguntza emateko Unitate Prozesala.

				Judizioa: 80/2016 hitzezko judizioa.

				Demandatzailea: Alfredo Fernandez Gaceo eta Maria Juncal Isasa Irizar.

				Abokatua: Eva Aguirreche Ruiz eta Eva Aguirreche Ruiz.

				Prokuradorea: Eskarne Ruiz de Arbulo Aizpuru.

				Demandatua: Miguel Vizcaino Marquez eta Encarnacion Calderon Gomez.

				Gaia: jabari bati buruzko deklarazio-egintza.

				 

				Judizio horretan, epaia eman da 2016-09-26an. Hona hemen epaitza:

				EPAITZA

				Osorik baiesten da demanda. Horrenbestez, justifikatutzat deklaratzen da Alfredo Fernández Gaceo-ren eta M.ª Juncal Isasa Irizar-en jabaria 6033 eta 6942 zenbakietako finken hamaseirenaren gainean; ebazpen honen hirugarren egitatean daude deskribatuta finka horiek. Horrenbestez, hau agintzen da: ezeztatzea Irungo jabetza-erregistroan jasota dagoen Miguel Vizcaíno Márquez-en eta Encarnación Calderón Gómez-en aldeko kontraesanezko jabari-inskripzioa.

				Ebazpen hau irmo egitean, egin bedi testigantza eta eman bekio auzi-jartzaileari, etendako segidako traktuari berriro ekiteko.

				Guztia ere, kostuak adierazi gabe.

				Prozedura Zibilaren 1/2000 Legearen 497.2  artikuluan xedatutakoaren arabera, erabaki da aipatutako ebazpena Miguel Vizcaino Marquez-i eta Encarnacion Calderon Gomez-i jakinaraztea. Horretarako, ediktua argitaratuko da Euskal Herriko Agintaritzaren Aldizkarian.

				Ebazpen horren aurka, apelazio-errekurtsoa aurkez dezake demandatuak, zeina auzi-ihesean baitago.

				Jakinarazten den ebazpenaren testu osoa eskuragarri du interesdunak, auzitegi honetako bulego judizialean.

				Irun (Gipuzkoa), 2016ko irailaren 28a.

				JUSTIZIA ADMINISTRAZIOAREN LETRADUA.

